MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 18
It-Tlieta, 23 ta’ Marzu 2010

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6:37 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Robert Arrigo; l-Onor. Helena Dalli;  l-Onor. Tonio Fenech (Ministru tal-Finanzi, l-Ekonomija u Investiment); l-Onor. Austin Gatt (Ministru għall-Infrastruttura, Trasport u Komunikazzjoni); u l-Onor. Alfred Sant kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 17 li saret fit-22 ta’ Marzu, 2010 ġew konfermati. 

DISKUSSJONI DWAR R-RAPPORT INTITOLAT “MALTA SHIPYARDS – INVESTIGATION INTO THE FINANCIAL LOSS ON THE FHT PROJECTS” (Kont.)
Il-Kumitat stieden lis-Sur Charles Deguara, Deputat Awditur Ġenerali,  flimkien mas-Sinjura Vanessa Tonna, Assistent Awditur Ġenerali,  sabiex jieħdu parti fil-Kumitat.

Is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment; is-Sur John Gatt, Segretarju Permanenti fil-Ministeru għall-Infrastruttura, Trasport u Investiment; is-Sur John Zarb, is-Sur Joseph Muscat, is-Sur Michel Ganado, Ms. Anna Anastasi u s-Sur Ryan Sciberras, kollha uffiċjali ta’ PricewaterhouseCoopers, ukoll ħadu sehem fil-Kumitat fejn sarulhom xi mistoqsijiet dwar ir-rapport imsemmi. 

Is-Sur John Zarb minn PricewaterhouseCoopers, ippreżenta lill-Kumitat żewġ ittri, waħda datata 15 ta’ Jannar 2008 u l-oħra datata 10 ta’ April 2008.  Dawn l-ittri kienu mitluba mill-Onor. Alfred Sant fil-laqgħa preċedenti.
Fuq talba tal-Onor. Alfred Sant, iċ-Chairman talab lill-uffiċjali ta’ PricewaterhouseCoopers sabiex qabel il-laqgħa li jmiss tal-Kumitat jibagħtu lis-segretarja tal-Kumitat l-ittri tad-19 ta’ Mejju 2008 u tas-6 ta’ Ottubru 2008 li hemm imsemmija fl-introduzzjoni tar-rapport sabiex sal-laqgħa li jmiss dawn ikunu jistgħu jiġu ċirkolati lill-Membri kollha.
Id-diskussjoni dwar dan ir-rapport kienet interrotta u baqgħet aġġornata.
Fit-8:31 p.m. il-Kumitat aġġorna.

